
Matsyastutih

மத்ஸ்யஸ்துதி:

மக்³நே மேரௌ பததி தபநே தோயபி³ந்தா³விவேந்தௌ³

அந்தர்லீநே ஜலதி⁴ஸலிலே வ்யாகுலே தே³வலோகே ।
மாத்ஸ்யம் ரூபம் முக²புடதடாக்ரு’ஷ்டநிர்முக்தவார்தி⁴
ஶ்ரீகாந்தஸ்ய ஸ்த²லஜலக³தம் வேத்யலக்ஷ்யம் புநாது ॥ 1॥
வியத்புச்சா²துச்சோ²ச்ச²லிதஜலக³ர்ப⁴ம் நிதி⁴ரபாம்
அபாந்நாத:² பாத:² ப்ரு’து²லலவது³ஸ்தோ² வியத³பூ⁴த் ।
நிதி⁴ர்பா⁴ஸாமௌர்வோ தி³நபதிரபூ⁴தௌ³ர்வத³ஹந:
சலத்காயே யஸ்மிந்ஸ ஜயதி ஹரிர்மீநவபுஷா ॥ 2॥
ஜீயாஸு: ஶகுலாக்ரு’தேர்ப⁴க³வத: புச்ச²ச்ச²டாச்சோ²டநாத்
உத்³யந்த: ஶதசந்த்³ரிதாம்ப³ரதலம் தே பி³ந்த³வ:ஸைந்த⁴வா: ।
யைர்வ்யாவ்ரு’த்ய பதத்³பி⁴ரௌர்வஶிகி²நஸ்தேஜோஜடாலம் வபு:
பாநாத்⁴மாநவஶாத³ரோசகருஜாம் சக்ரே சிராயாஸ்பத³ம் ॥ 3॥
தி³ஶ்யாத்³வ: ஶகுலாக்ரு’தி:ஸ ப⁴க³வாந்நை:ஶ்ரேயஸீம் ஸம்பத³ம்
யஸ்ய ஸ்பூ²ர்ஜத³துச்ச²புச்ச²ஶிக²ரப்ரேங்கோ²லநக்ரீட³நை: ।
விஷ்வக்³வார்தி⁴ஸமுச்ச²லஜ்ஜலப⁴ரைர்மந்தா³கிநீஸங்க³தை:
க³ங்கா³ஸாக³ரஸங்க³மப்ரணயிநீ ஜாதா விஹாய:ஸ்த²லீ ॥ 4॥
மாயாமீநதநோஸ்தநோது ப⁴வதாம் புண்யாநி பங்கஸ்தி²தி:
புச்சா²ச்சோ²டஸமுச்ச²லஜ்ஜலகு³ருப்ராக்³பா⁴ரரிக்தோத³தே:⁴ ।
பாதாலாவடமத்⁴யஸங்கடதயா பர்யாப்தகஷ்டஸ்தி²தே:
வேதோ³த்³தா⁴ரபராயணஸ்ய ஸததம் நாராயணஸ்ய ப்ரபோ: ⁴ ॥ 5॥
ஜ்ரு’ம்பா⁴விஸ்த்ரு’தவக்த்ரபங்கஜவிதே⁴ர்ஹ்ரு’த்வா ஶ்ருதீ:ஸாக³ரே
லீநம் த்ரஸ்தஸமஸ்தநக்ரநிகரம் ஶங்க²ம் ஜகா⁴நாஜிரே ।
புச்சோ²த்க்ஷிப்தஜலோத்கரை: ப்ரதிதி³ஶம் ஸந்தர்ப்ய யோ வை த⁴ராம்
பாயாத்³வ:ஸ ம்ரு’ணாலகோமலதநுர்மீநாபி⁴தா⁴நோ ஹரி:॥ 6॥

மத்ஸ்யஸ்துதி:

ஹம்ஹோ மீநதநோ ஹரே கிமுத³தே⁴ கிம் வேபஸே ஶைத்யத:
ஸ்விந்ந: கிம் வட³வாநலாத்புலகித: கஸ்மாத்ஸ்வபா⁴வாத³ஹம் ।
இத்த²ம் ஸாக³ரகந்யகாமுக²ஶஶிவ்யாலோகநேநாதி⁴க-
ப்ரோத்³யத்காமஜசிஹ்நநிஹ்நுதிபர: ஶௌரி: ஶிவாயாஸ்து வ:॥ 7॥
புச்ச²ம் சேத³ஹமுந்நயாம்யநவதி⁴ஸ்துச்சோ² ப⁴வேத³ம்பு³தி:⁴
க்ரீடா³ம் சேத்கலயே மநாக³பி ஜலே பீடா³ பரம் யாத³ஸாம் ।
நிஸ்பந்தோ³ ப்⁴ரு’ஶமாம்ரு’ஶந்நிதி ப⁴ரப்³ரஹ்மாண்ட³பா⁴ண்ட³க்ஷய-
க்ஷோபா⁴குஞ்சிதவேஷ ஏஷ ப⁴க³வாந்ப்ரீணாது மீநாக்ரு’தி:॥ 8॥
சந்த்³ராதி³த்யோருநேத்ர: கமலப⁴வப⁴வஸ்பா²ரப்ரு’ஷ்ட²ப்ரதிஷ்டோ²
பா⁴ஸ்வத்காலாக்³நிஜிஹ்ம: ப்ரு’து²லக³லகு³ஹாத்³ரு’ஷ்டநி:ஶேஷவிஶ்வ: ।
அத்³பி: ⁴ புச்சோ²த்தி²தாபி⁴ஶ்சகிதஸுரவதூ⁴நேத்ரஸம்ஸூசிதாபி:⁴
மத்ஸ்யஶ்சி²ந்நாப்³தி⁴வேலம் க³க³நதலமலம் க்ஷாலயந்வ: புநாது ॥ 9॥
யம் த்³ரு’ஷ்ட்வா மீநரூபம் ஸ்பு²ரத³நலஶிகா²யுக்தஸம்ரக்தநேத்ரம்
லோலத்³விஸ்தீர்ணகர்ணக்ஷுபி⁴தஜலநிதி⁴ம் நீலஜீமூதவர்ணம் ।
ஶ்வாஸோச்ச்²வாஸாநிலௌகை:⁴ ப்ரசலிதக³க³நம் பீதவாரிம் முராரிம்
தி³ங்மூடோ⁴ऽபூ⁴த்ஸ ஶங்க:²ஸ ப⁴வது ப⁴வதாம் பூ⁴தயே மீநரூப:॥ 10॥
தி³ங்மூட⁴ம் தம் ஸுராரிம் கில ஶிதத³ஶநை: பீட்³யமாநம் ரடந்தம்
ஹ்ரு’த்வா தீரே பயோதே: ⁴ கரதலகலிதம் பூரயாமாஸ ஶங்க²ம் ।
நாதே³நாக்ஷோப்⁴ய விஶ்வம் ப்ரமுதி³தவிபு³த⁴ம் த்ரஸ்ததை³த்யம் ஸ தே³வை:

த³த்தார்க: ⁴ பத்³மயோநே: ப்ரஹஸிதவத³ந: பாது வோ த³த்தவேத:³॥ 11॥
இதி மத்ஸ்யஸ்துதி:ஸம்பூர்ணா ।

